UCAPAN YAB PERDANA MENTERI, DATO

HUSSEIN ONN, DI MAJLIS MUSABAQAH

MEMBACA AL-QURAN PERINGKAT KEBANGSAAN,

DI SEREMBAN, NEGERI SEMBILAN, PADA HARI

AHAD, 21HB. JUN, 1981, JAM 8.20 MALAM




Assalamu'alaikum Warahmatullahi Ta'ala
\Wabarakatuh.

Bismi llahir-Rahmanir-Rahim.

Kebawah Duli Yang Maha Mulia,

Tuanku Jaafar ibni Al-Marhum Tuanku
Abdul Rahman,

Yang Di-Pertuan Besar Negeri Sembilan.

Duli Yang Maha Mulia Tunku Ampuan,

Ampun Tuanku.

Patek dengan penuh hormat dan
takzimnya,menjunjung kasih Kebawah Duli-Dul
Yang Maha Mulia,kerana berkenan berangkat

ke Majlis Musabagah Membaca Al-Quran

..BI-



B.

Peringkat Kebangsaan ini. Keberangkatan
Duli-Duli Yang Maha Mulia adalah menyerikan
lagi Majlis ini. Kehadiran Tuanku

adalanh juga bukti bahawa Tuanku berdua sentiasa
mengikuti perkembangan dan kemajuan ugama

Islam di negara kita Ini.

Yang Amat Mulia-Yang Amat Mulia.
Datuk-Datuk Undang Jelebu, Johol,
Rembau dan Tok Puan-Tok Puan.

Yang Amat Mulia,Tunku Besar Tampin
dan Tunku Isteri.

Saya juga mengucapkan berbanyak

terima kasih di atas kehadiran Yang Amat Mulia-

..Cl-



Yang Amat Mulia Datuk-Datuk Undang dan
Tok Puan- Tok Puan, serta Yang Amat
Mulia Tunku Besar Tampin dan Tunku Isteri

di Majlis Musabagah Ini.

D.Y.M.M. Tuanku.

Ampun Tuanku.

patek memohon izin,untuk

berucap kepada para hadirin sekelian.

D/



YB Tan Sri Syed Nasir Ismaill,
Pengerusi Jawatankuasa Musabaqgah
Membaca Al-Quran Peringkat Kebangsaan;

YAB Dato Seri Dr. Mahathir Mohamad,
Timbalan Perdana Mentert;

YB Menteri-Menteri dan Timbalan-Timbalan
Menteri;

YAB Dato' Abdul Rais Yatim,
Menteri Besar Negeri Sembilan;

Dif-Dif Kehormat;

Tuan-Tuan dan Puan-Puan sekelian.



Syukur kita ke hadrat Allah
Subhanahu Wataala kerana, dengan limpah
rahmat dan i1zinNya, dapat kita sekall lagi
bersama-sama berkumpul di majlis Pembukaan
Musabagah Membaca Al-Quran, Peringkat

Kebangsaan,yang mulia inl.

2. Adalah menjadi kebiasaan bahawa.
Musabagah Membaca Al-Quran Peringkat
Kebangsaan,diadakan di Kuala Lumpur. Pada

tahun Ini, kita telah memecah tradisi Ini

2.
dengan mengadakan Musabagah ini di Seremban,
Negeri Sembilan. Ini adalah satu
perkembangan yang penting. Dengan
perubahan ini, dapatlah masyarakat di luar
Ibu Kota, Kuala Lumpur, turut serta
menyambut Musabagah Peringkat Kebangsaan
dengan lebin dekat lagi. Insyaallah, umat
Islam di negeri-negeri lain akan mendapat
peluang yang sama,apabila tiba giliran negeri
mereka untuk menjadi tuan rumah kepada

Musabagah ini, di tahun-tahun akan datang.

Dengan cara Ini, adalah diharapkan kesan
Musabagah Ini, sebagal salah satu usaha
meningkatkan syiar Islam, akan bertambah-

tambah lagi.

3. Tema Musabagah pada kali ini

lalah "KEJAYAAN DUNIA DAN AKHIRAT MENURUT
AL-QURAN". Tema ini adalah amat sesual

dan tepat. Kita tidak dapat menafikan bahawa
Al-Quran adalah kitab petunjuk yang lengkap

lagi sempurna mengenal kehidupan manusia

sebagal Individu, dan peranannya di dalam keluarga

4.
serta masyarakat. la memberi petunjuk cara
kehidupan di dunia inudalam berbagai-bagai
jurusan dan peranan sebagaimana yang
dituntut. [a juga memberi petunjuk mengenal
Ibadat dan jalan ke akhirat. Sebenarnya

Al-Quran itu ialah panduan kesempurnaan hidup,

laitu hidup dunia dan akhirat yang berjaya.

Al-Quran bukan sahaja member
petunjuk kepada kita mengenal iIman dan
kepercayaan, tetapl juga mengenai Ibadat.
Kalau diteliti, hikmat kepercayaan dan ibadat,

9.
member faedah yang nyata kepada seseorang
manusia, balk darl segli jJasmani atau pun
rohani. la membentuk kesucian jiwa
seseorang,dan dapat meletakkan asas-asas
yvang Kukuh bagl seseorang manusia
menjalankan tugas terhadap Tuhannya,dan
menunaikan peranan dan tanggungjawab

di kalangan sesama makhluk.

5. Di samping itu, Al-Quran juga
memberi petunjuk mengenal rukun dan cara
hidup di dunia, l1aitu dari segi hidup seorang

b.
iIndividu dan berbagal tugas dan tanggung-
Jawabnya di dalam masyarakat dan negara.
Kalau diteliti danpada kehendak Islam
keseluruhannya, segala asas peraturan hidup,
sama ada yang berhubung dengan politik,
ekonomi, sosial, pentadbiran, diplomasi dan
lain-lain, telah pun ditentukan di dalam
Al-Quran dan dijelaskan lagi dengan hadith

dan sunnanh.

o. Islam memberi keutamaan yang
tinggl kepada akhlak dan keperibadian mulia

. 1I-



1.

seseorang manusia. Nabi Muhammad s.a.w.
sebagaimana kita maklum, adalah diutuskan
sebagal pembimbing akhlak dan keperibadian
yvang mulia. Akhlak yang mulia di kalangan
Individu-akan melahirkan masyarakat yang
rukun lagi sejahtera. Cara hidup di dunia
dengan berlandaskan akhlak dan peribadi yang

mulia Inl akan mendapat ganjaran di akhirat.

/. Umat Islam dituntut supaya
mengambil bahagian di dalam semua kegiatan

hidup yang halal dan yang tidak mendatangkan

mudarat kepada masyarakat. Oleh itu, segala
aktiviti ekonomi pelajaran, politik dan sosial,
bagi menjamin masyarakat Islam wujud sebagai
masyarakat yang sempurna,dan lengkap dari
segl keperluan umatadalah diwajibkan.

Di kalangan umat Islam, misalnya, harus
terdapat semua rupa kegiatan ekonomi, dari-
pada yang sebesar-besarnya kepada yang
sekecll-kecilnya. Yang penting 1alah ianya
harus halal, dijalankan mengikut Islam dan
faedahnya digunakan mengikut jalan yang

diredhai Allah. Setiap aktiviti dunia yang

berdisiplinkan Islam ini,akan juga membawa

faedah untuk akhirat

8. Oleh itu, adalah nyata sekali bahawa

Islam mementingkan kedua-duanya,iaitu dunia
dan akhirat. Seseorang manusia yang
menjalankan suruhan Allah dan meninggalkan
larangannya, Dbersih hatinya,dan menjalankan
hidup, ekonomi, politik dan lain-lan di dunia
Inl,dengan sempurna dan tidak menyeleweng,
maka 1a akan mendapat kejayaan dunia dan

akhirat.




10.
Tuan-Tuan dan Puan-Puan sekelian.

9. Bagi umat Islam,kejayaan di akhirat
lalah syurga, I1aitu tempat di mana seseorang
itu mencapal setinggi-tinggil peringkat

kepuasan. Kalau diteliti,kejayaan di akhirat
lalah kerana adanya dunia dan melalui dunia.
Nabi Muhammad s.a.w. menjalankan berbagai
kegiatan dan tugas. Yang penting lalah

Baginda mengikut semua peraturan Allah.
Baginda menjalankan tanggungjawab sebagai
manusia, suami, bapa, pemimpin, Kketua

perang, Imam dan lain-lain. Baginda tidak

11.
mengabaikan tanggungjawab di dunia. Oleh
sebab tanggungjawab ini dilakukan mengikut
disiplin Islam beliau juga menunaikan tanggung-

Jawab akhiratnya.

10. Bagl seseorang yang mementingkan
dunia dan akhirat, wang-ringgit, harta-benda
dan lain-lain adalah dianggap sebagai alat
untuk menyempurnakan dirinya beribadat,
berknidmat dan berbakti kepada masyarakat.
Oleh itu

KejJayaan di dunia dan akhirat boleh

menjadi satu, malah seharusnya meni@éi satu.



12.

11. Oleh sebab manusia dijadikan
sebagal semulia-mulia makhluk,dan setiap
suatu ciptaan adalah diciptakan untuk
manusia, maka adalah menjadi tugas dan
tanggungjawab manusia menggunakan segala-
galanya itu dengan sebaik-balknya. Misalnya,
sumber-sumber kekayaan haruslah diguna
untuk mendatangkan faedah kepada manusia,
masyarakat umum,dan bukannya terhad untuk
faedah seorang-dua yang menggunakan nya

untuk memuaskan hawa nafsu dan menindas

13.
orang lain. Mereka yang kaya, akan mencapal
KejJayaan dunia dan akhirat sekiranya
kekayaannya digunakan mengikut kehendak
Islam untuk kebaikan dirinya, keluarganya,
mereka yang daif dan masyarakat. Hikmat
kehidupan di dunia untuk kejayaan di akhirat,
tidak terhingga banyaknya. Adalah menjadi
tanggungjawab umat Islam menyesuaikan
keperluan dunia dan akhirat dan mencapai

kejayaan di dalam kedua-duanya.

14-



14.
Tuan-Tuan dan Puan-Puan sekelian.
12. Apa yang mendukacitakan Kkita
lalah wujudnya di dalam masyarakat Kita,
golongan-golongan yang tidak mengseimbangkan
kKeperluan dan tanggungjawab dunia dan
akhirat. Pada hemat saya, Ini adalah akibat
daripada kecetekan pengetahuan mengenai
Islam dan pengertian mengenai isi serta

maksud Al-Quran.

13. Golongan yang pertama ialah

mereka yang mengenepikan langsung dunia

19.
Ini. Bagl mereka,dunia tidak penting. Mereka
sanggup membuang harta dan kekayaan yang
dianggap daki dunia. Mereka lari daripada
tanggungjawab terhadap anak-isterl,

masyarakat dan negara. Mereka berserah
bulat-bulat, dan tanpa usaha mengharapkan

belas kasihan orang lain untuk menyara

hidup mereka. Mereka tidak peduli dengan

seruan supaya memperbaiki taraf ekonom

dan sosial mereka,supaya umat Islam dapat

menjadi bertambah kuat dan berjaya di dunia

mahu pun di akhirat.

16.
14. Fahaman seperti ini adalah
menyimpang jauh daripada landasan Islam.
Al-Quran menggesa umat Islam supaya berusaha
bersungguh-sungguh mencari kekayaan,asalkan
mengikut jalan yang diredhainya. Ini tidak
lain adalah dengan tujuan supaya umat Islam
menjadi kuat, berguna dan mulia. Firman
Allah di dalam Surah Al-Qiyas, ayat 77 yang
bermaksud seperti berikut,narus menjadi

panduan umat Islam:

11.

"Dan tuntutlah, dengan harta
kekayaan yang telah dikurniakan
olen Allah kepada mu,akan
pahala dan kebahagiaan harl
akhirat, dan janganlah engkau
melupakan bahagian mu, I1aitu
keperluan dan bekalan mu dari
dunia, dan berbuat baiklah
(kepada hamba-hamba Allah),
sebagaimana Allah berbuat baik
kepada mu,(dengan pemberian
nikmatNya yang melimpah-

18.
impah), dan janganlah engkau
melakukan kerosakan di muka
bumi, sesungguhnya Allah tidak
suka kepada orang-orang yang

berbuat kerosakan.”

15. Daripada maksud Firman di atas
itu,jelas sekall umat Islam digesa supaya
berusaha mencari rezeki dan kekayaan di dunia
Inl.  Umat Islam tidak harus mengharapkan
rezeki datang menggolek tanpa usaha yang

gigih dan ikhlas. Akan tetapi, janganlah kita

19.

mencari kekayaan, kedudukan dan darjat,tanpa
cara-cara yang jujur,dan janganlah
menggunakannya untuk merosakkan orang

lain dan memecahbelahkan masyarakat. Umat
Islam hendaklah berhati-hati dan berwaspada
terhnadap golongan yang mengabaikan tanggung-
Jawab, meninggalkan dunia dan memecah-

belahkan perpaduan.

16. Umat Islam juga hendaklah
berwaspada terhadap ajaran sesat yang

mempengaruhi sebahagian daripada umat Islam

20.

di negara kita. Mereka yang menerima ajaran
yang tidak selari dengan kehendak Al-Quran,
adalah mereka yang rugi. Ajaran sesat juga
boleh mengancam keselamatan negara,dan
seterusnya mengancam kebahagiaan dan

kedamaian hidup di dunia Inl.

Tuan-Tuan dan Puan-Puan sekelian.

17. Golongan yang kedua pula ialah
golongan yang cintakan dunia semata-mata.
Golongan ini berlumba-lumba mencari wang-

ringgit dan mengumpul kekayaan. Mereka

21.

sanggup menipu, menjalankan kegiatan haram
atau pun merosakkan masyarakat hanya untuk
mengejar kekayaan. Bagl mereka,harta dan
kekayaan adalah untuk memuaskan hawa-nafsu
dan untuk membeli gelaran, pangkat dan

Jawatan.

18. Golongan ini lupa dengan konsep
dan dasar yang dituntut oleh Islam,sepert
tolong-menolong, bantu-membantu,
bermuafakat dan saling kasih mengasihan

sesama manusia. Golongan ini hendaklah

sedar bahawa mereka adalah musuh Islam,
Merekalah yang banyak menyemaikan penyakit-

penyakit masyarakat.

19. Dengan berpegang teguh kepada
ajaran Al-Quran dan mengamalkan segala

apa yang dituntut olehnya di semua bidang
Kehidupan Kkita, saya percaya umat Islam akan
menjadi satu umat yang kuat dan dapat
mencapal kejayaan, kebahagiaan, kedamaian
dan kesejahteraan di dunia dan juga

di akhirat. Sempena dengan Musabaqgah ini,

23.
bersama-samalah kita meneliti maksud
Al-Quran dan merenungi tema Musabagah
kali Inl semoga kita mendapat petunjuk dan

berkat daripadanya.

Tuan-Tuan dan Puan-Puan sekelian.

20. Beberapa hari lagi, kita akan berada
di dalam bulan Ramadhan. Di bulan yang
mulia itu, umat Islam adalah digalakkan
membaca Al-Quran. Tuntutan itu adalah
dengan tujuan supaya kita meneliti maksud

Al-Quran,dan membersihkan hati dan diri kita.

24,

Oleh itu Musabagah ini,dan seterusnya
Musabagah Peringkat Antarabangsa,akan mengisi
bulan Ramadhan yang mulia dengan bacaan
ayat-ayat sucli yang mulia. Bersama-samalah
kita memohon petunjuk Allah supaya Kita

mendapat kejJayaan dunia dan akhirat.

21. Akhimya, saya

mengucapkan terima kasin kepada semua
pihak,yang telah berusaha bagi menjayakan
Musabagah tahun ini. Semoga segala usaha

INI diberkati Allah.
. d9/-



25.

Wabillahi Taufig Walhidayat.
Wassalamu'alaikkum Warahmatullahi

\Wabarakatuh.

